
Situaziun generala: Oz cuntan-
scha aria pli fraida las Alps. La
tendenza per urizis crescha.
Oz: En il nord sulegliv. Suenter
mezdi pli e pli surtratg e singuls
urizis, per part er fitg ferms. Tem-
peraturas maximalas enturn
30 grads. Cunfin da nulla
grads sin 4300 meters.
En l’Engiadina sulegliv,
en las muntognas singuls
urizis encunter saira.
Prognosa: En il nord la gievgia pli
e pli sulegliv. Da venderdi enfin
dumengia per gronda part sule-
gliv. En il decurs dal di per part
nivels da cumulus e singuls urizis
u uradis. En il sid da gievgia en-
fin dumengia sulegliv. En la se-
gunda mesadad dal di urizis.

■ L’AURA

Sulegliv – encunter saira urizis

23 000 battasendas
al champ federal

(lq) Ils organisaturs dal champ da
battasendas «Contura 08» spe-
tgan 23 000 buobas e buobs a
l’emprim champ federal da batta-
sendas. Quel ha lieu tranter ils 21
da fanadur ed ils 4 d’avust en la
Planira da la Linth en ils chan-
tuns Glaruna, S. Gagl e Sviz.

Robert Marti va da
la pps tar la pbd

(lq) La pps perda en il chantun da
Glaruna ses sulet represchentant
da la regenza. Robert Marti, di-
rectur da l’uffizi da construcziun,
54 onns, mida da la pps tar la par-
tida nova dals burgais democra-
tics. Questa duaja vegnir funda-
da l’avust 2008 a Glaruna.

Thomas Buberl. Il
partenadi cun la ÖKK aveva
l’AXA empruvà en in project da
pilot en il Grischun.

E-Tower da Cuira
mida chasa

(lq) La Scol’auta da tecnica ed
economia (STE) da Cuira ban-
duna il lieu dal E-Tower a la
Spundistrasse. Ella ha visà il con-
tract da locaziun sin ils 31 da de-
cember 2008. Il center da funda-
ziun E-Tower vegn manà vina-
vant en las localitads existentas da
la STE Cuira a la Comercialstras-
se 23 ed a la Ringstrasse 34. Quai
ha il cussegl da la scol’auta decidì
en la sesida dals 19 da zercladur
2008. Uschia profiteschan inter-
prendiders giuvens da la regiun
tras la vischinanza dals instituts
da retschertga e servetsch en de-
tagl da la STE Cuira. Vinavant
pon els utilisar las sinergias per il
transfer da savida e tecnologia.

(lq) Cumpareglià cun l’onn
passà èn ils accidents tsches-
sads l’onn 2007 per 1,3 per-
tschient sin 734 000. Quai èn
10 000 cas damain che l’onn
2006. Malgrà ch’i dà dapli per-
sunas che lavuran (+2,5 per-
tschient) resta il dumber d’acci-
dents en la professiun cun
263 000 l’onn 2007 bunamain
uschia aut sco l’onn passà (+0,2

pertschient). Ils accidents dal
temp liber èn tschessads per 1,4
pertschient sin 458 000 cas. Per-
vi da la buna situaziun economi-
ca cun damain dischoccupads è
il dumber da cas per l’assicuran-
za d’accidents tschessà per 21,9
pertschient sin 13 000. Pervi che
dapli dunnas lavuran e gudo-
gnan retiran questas er adina da-
pli prestaziuns d’assicuranza.

Damain accidents

L’onn 2007 ha i dà 1,4 pertschient pli paucs accidents. KEYSTONE

(lq) In da las pli grondas inter-
presas d’informatica sa furma
da nov. Sut il nov num informa-
tica ag porscha la firma indepen-
denta, l’anteriura Aurax infor-
matica AG, servetschs da tecno-
logia d’infurmatica ord in
maun. Punct central da l’activi-
tad porschan anc adina il chan-
tun Grischun sco era la Val dal

Rain songagliaisa. Da quai da
20 conlavureras e conlavurers
s’occupan dals clients als diffe-
rents lieus sco Glion, Cuira, Tu-
saun, Landquart e Samedan.
Nagina interpresa po sa cum-
porter oz senza infurmatica.
Mintga manaschi pitschen e
mesaun (mpm) sto oz sustegnair
la fatschenta da coc cun IT.

Nova informatica AG

L’emprim d’avust po vegnir
KEYSTONE

Surbajegiada cun center da cumpra
(anr) Il fanadur entschaivan las
lavurs da construcziun per il
center «Alpenrhein Outlet Villa-
ge» a Landquart. Cun la con-
strucziun da quel sin ina surfa-
tscha da 21 000 meters quadrat ha
la possessura «ING Real Estate
Development Alpenrhein AG» in-
caricà l’interpresa «HRS Hauser
Rutishauser Suter SA». Las lavurs

da terra han gia pudì vegnir termi-
nadas. L’interpresa HRS ha ses do-
micil principal a Frauenfeld. Cun
in volumen da lavur annual da ra-
dund 700 milliuns francs e 150
collavuraturas e collavuraturs qua-
lifitgads è ella ina da las grondas
interpresas generalas en Svizra. La
realisaziun da quest project sin ina
surfatscha totala da 90 000 meters

quadrat tranter la staziun da la via-
fier da Landquart e l’autostrada
A13 succeda en ina suletta etappa.
La finiziun da las lavurs per il cen-
ter cun radund 100 stizuns è pre-
vida l’atun 2009. Las stizuns ve-
gnan ad offrir products da marcas
enconuschentas dal sectur da la
moda, il sport ed il divertiment e
quai cun reducziuns da pretsch.

«Alpenrhein Outlet Village» a Landquart. MAD

Guaud da muntogna – ina sfida
Memia bler e memia vegl

■ (anr) L’economia da guaud è
confruntada en la muntogna cun
diversas sfidas. Ina giada per-
tutga quai l’access (vias) ed alur
l’economia. Economisar e tgirar il
guaud da muntogna e quatras sia
funcziun da protecziun e la biodi-
versitad èn perquai en privel. Quai
ed auter pon ins leger en la novis-
sima ediziun da la «Vischnanca
svizra». En il guaud da muntogna
datti in grond potenzial da laina
che na vegn betg nizzegià. Quai
chaschuna ina sperdita considera-

bla da valur. L’Economia svizra per
il guaud sco era la Cuminanza da
lavur per ils territoris da munto-
gna (SAB) han elavurà in catalog
cun pretensiuns per garantir tant
la tgira sco l’economisaziun dal
guaud da muntogna. Ellas insistan
sin meglras cundiziuns generalas
per ils possessurs da guaud, ina in-
demnisaziun per prestaziuns cu-
minaivlas e dapli sustegn public
per ereger e mantegnair l’access
(vias).

Las duas organisaziuns num-

nadas constateschan che nume-
rus guauds en las muntognas èn
inveterads (memia vegls),
structurads mal e sa chattan per-
quai en in stan instabil. Per tgirar
e trair a niz il guaud da muntog-
na basegna i mesiras. Be sch’ils
guauds vegnan tgirads ed econo-
misads po lur funcziun da pro-
tecziun e biodiversitad vegnir ga-
rantida. Pervi da l’access mancant
vegnia ina materia prima da cli-
ma neutral per gronda part betg
nizzegiada.

Tar il guaud da muntogna èsi
necessari dad agir. Al svilup nega-
tiv contribueschan tant la topo-
grafia, l’access mancant sco er ils
auts custs per pinar la laina e
prender mesiras da tgira. Era
mancan ils impuls nà da l’econo-
mia da laina. Ed i dat era main su-
stegn per promover e tgirar il
guaud tras il maun public. Vitiers
vegnan anc problems structuals
da l’economia da guaud.

La politica regiunala da la con-
federaziun e dals chantuns po
contribuir da meglierar la situazi-
un per il guaud da muntogna. Ins
spetga dentant era dapli sustegn
tras l’uniun per la protecziun da
l’ambient e da la natira. I vala la
regla: Il guaud da muntogna po
mo proteger, sch’el vegn era tgirà.

En il guaud da muntogna datti in grond potenzial da laina che na vegn betg
nizzegià ozendi. KEYSTONE

